सोचने और करने में अंतर क्यों हो जाता है, कारण बताओ❓❓
क्योंकि इससे हमारे भाग्य में कमी आ जाती हैं।
~~~~~~~~~~~~~~~~~~~

➣  जो सोचते है उसे तुरंत नहीं करते है, इसलिए जो उमंग उत्साह होता है वो कम हो जाता हैं।बहुत ज्यादा सोचते ही रहते है फिर कन्फ्यूज़ हो जाते है कि क्या करें और फिर करते थोडा-सा हैं।

➣  सोचना और करना दोनों क्रिया में बहुत बड़ा अंतर है।जो सोचते ज्यादा और बार-बार एक ही बात सोचते रहते है। जिससे विचारो की गति और भी तीव्र हो जाती है, जो फिर कण्ट्रोल से बाहर हो जाती हैं और करना मुश्किल अनुभव होता है।

➣  आज अगर हम लौकिक दुनिया की बात करें तो *लॉ ऑफ़ अट्रेक्शन* के बारे में सबने सुना है। ये व्यक्ति की इमेजिनेशन और संकल्प पर आधारित है। लेकिन वास्तविकता यही है कि जब तक हम कोई कर्म करेंगे नही तब तक उस चीज़ की प्राप्ति नही होगी। यहां लॉ ऑफ़ अट्रैक्शन कार्य नही करेगा। क्योंकि वो सिर्फ सोचने से, मनन करने से होता है।
           इसी प्रकार अगर कार्य को असलियत में करने की जहां बात आती है तो जैसे परमात्मा ने जो हम बच्चों को कार्य सौंपा है वह केवल सोचने से नही होगा। लेकिन कार्य को पूरा करने के लिए मेहनत भी करनी होगी। कहा भी जाता है कि *कथनी और करनी समान होनी चाहिए, तभी फल मिलेगा।* 

➣  अब जैसे हम सोचने में तो क्या-क्या नही सोच लेते कि इतना पुरुषार्थ करना है, आज हम 8 घण्टा मैडिटेशन करेंगे, या आज इतने लोगों को ज्ञान में ले आएगे या प्रदर्शनी लगाएंगे लेकिन बाबा भी कहते की सिर्फ सोचने से कुछ नही होगा, इस सोच को असलियत में कार्य के रूप में पूरा भी करना है। तो हमें ध्यान संकल्प करने में नही बल्कि कार्य करने में लगाना चाहिए। भले ही एक बार में एक संकल्प करो लेकिन उसे पूरी निष्ठा से निभाओ भी। तो जो सोचें उसे कर्म में लाएं भी। 
      *उदाहरण* ― भोजन जब ताज़ा बना हो तो बहुत लाभकारी होता है लेकिन बासी भोजन का लाभ बहुत कम मिलता है क्योंकि तब तक भोजन में से बहुत से पौष्टिक तत्व समाप्त हो जाते हैं। इसी प्रकार जब हमें बाबा से कोई श्रीमत प्रमाण डायरेक्शन मिलती है तो हमें चाहिए की हम उस डायरेक्शन को तभी प्रैक्टिकल में करें न कि आगे के लिए टाल दें। इसके लिए बस कुछ प्लानिंग करनी है कि कैसे कार्य को करना है बस फिर उसे कार्य में लाना शुरू करना होगा। बस सोचा और किया, ऐसे करने वाले को *तीव्र पुरुषार्थी* कहेंगे। 

➣  हम जो सोचते है वो करने में अंतर हो जाता अर्थात हम किसी न किसी कारण सामने आने वाली समस्याओं से घबरा जाते है क्योंकि हम पूर्ण आत्मा अभिमानी होकर और बाप की याद में कार्य नही करते और बुद्धि परचिंत्तन और परदर्शन में व्यस्त कर देते है।

➣  कुछ भी करने से पहले सोचना और सोचने से भी पहले सोचना विवेकशील बुद्धि (विवेकशक्ति)का परिचायक है।विवेकशक्ति प्राप्त होती है बाबा की याद से। जितना याद की अग्नि तेज होगी उतना पुराने मायावी संस्कारों जो वि्कर्म रूप में है वो भस्म होगें।

➣  हमारे अंदर जो अलबेलापन आलस्य का विकार छुपा हुआ है उसे सामाप्त करो तो सोचकर फिर तुरन्त करने से करना और सोचना समान हो जायेगा।

➣  बाबा कहते है तीव्र पुरुषार्थी वही जिसका सोचना और करना समान हो।

∆∆∆ *इसके लिए निम्नलिखित कारण हो सकते हैं....*

➣   *निश्चय की कमी*  
जब स्वयं में कि मैं कौन हूं किसकी संतान हूँ कौन मुझे तीव्र पुरुषार्थी, गुणवान, महान देखना चाहते हैं उस पिता की हमसे क्या शुभकामनाएं है वह तीन रूपों में हमारी पालना    परम सतगुरु, गाइड, पिता बन कर रहे है।इस निश्चय में कमी आ जाती।

➣   *पुराने संस्कारों की  बाधाएं*
63 जन्मों के स्वभाव व संस्कार के वशीभूत होकर आलस्य, हठ, कार्य को कल पर टालने की आदत 
कि कर लेंगे, क्या जा रहा है, अभी बहुत समय पड़ा है, अभी क्या जल्दी है, ये सब भी बाधक है। 

➣   *दृढता की कमी* 
जब भी श्रेष्ठ बातें सुनते हैं व प्रेरणा मिलती तो  जोश तो आता है, पर दृढ़ता ना होने से समय का गैप आ जाता है तब संकल्पों में वह शक्ति  व बल नहीं रहती।फिर भाग्य के बनने में भी अंतर आ जाता है। 

➣   *गुणों व शक्तियों का भरपूर ना होना*
जब गुणों व शक्तियों का अभाव होता है तो संकल्पों को परखने व तुरंत उसे कार्यान्वित  करने की शक्ति का प्रयोग नहीं हो पाता।

➣   *स्वमान मे स्थित ना होना* 
~ मैं विश्व कल्याणकारी आत्मा हूँ। 
~ मैं हीरो पार्टधारी आत्मा हूँ। 
~ मैं विश्व राज्य-अधिकारी आत्मा हूँ। 
~ मैं मास्टर सर्वशक्तिवान आत्मा हूँ।
          जब ये श्रेष्ठ स्थिति में स्थित नही रहते तो उमंग उत्साह नहीं रहता कि सबकी नजर मेरी तरफ है, मैं सब कुछ कर सकता/ सकती हूँ वह नशा नहीं रहता। 

➣   *संगमयुग के महत्व को नहीं समझना*
        संगमयुग जो सारे कल्प में विशेष युग हैं l इस समय स्वयं बाबा सर्व संबंधि बन हर सेकंड मददगार बनते हैं l सभी युक्तियां भी बताते हैं l हमें यह भी मालूम है कि यह अंतिम जन्म हैं l फिर हम वो सब कुछ नहीं कर पाते हैं जो सोचते हैं l क्योंकि न तो हम बाबा को यूस कर पा रहे और न ही उनके द्वारा बताई हुई युक्तियों को अपने ऊपर लागू कर रहे हैं l बाबा बोलते है मुझे यूस करो l सामने दरिया है और हम प्यासे हैं l यहीं कारण हैं कि लक्ष्य से भी अभी बहुत दूर हैं।

➣   *शक्तिशाली संकल्पशक्ति का अभाव*
          हम अपने संकल्पो की शक्ति का लाभ नहीं उठा पा रहे हैं l संकल्पशक्ति इतनी पॉवरफूल होनी चाहिये कि जो हम सोचे वहीं होने लग जाये l लेकिन हम अपने संकल्पों को शक्तिशाली बनाने का प्रयास नहीं करते हैं l कमजोर संकल्प उठते हैं फिर व्यर्थ में समा जाते हैं व्यवहारिकता में नहीं आ पाते हैं।

➣   *योजनाबद्ध जीवनशैली का अभाव*
         जो हम सोचते उसकी हम योजना नहीं बनाते हैं lइसलिए भी उसे कार्य रूप नहीं दे पाते हैं।

➣   *आत्मनिरिक्षण करना*
             जब तक हम अपना आत्मनिरिक्षण ईमानदारी से नहीं करते तब तक केवल हम सोचेगें ही, करेगें कुछ नहीं।

✳👍ध्यान रखें सोचने से नहीं,
कुछ करने से ही भाग्य का निर्माण होता है। 
कर्म ही भाग्य लिखने की कलम है।
करमेषु कोशलम अर्थात कर्म करने से की कुशलता आती है, कर्म आरम्भ करने से ही बाधाओं की पहिचान व उनके समाधान का भी रास्ता नज़र आने लगता है। 
जैसे ही एक सफलता मिलती आत्मविश्वाश बढ़ने लगता है।
इसलिए लक्ष्य निर्धारित कर शुरू कर देना ही सोचने करने के अंतर को समाप्त कर देना है।
~~~~~~~~~~~~~~~~~~~

